
Ang biosimilar (o medisinang biosimilar) ay malapit na kopya ng kasalukuyang tatak na biologic (o 
medisinang biologic). Ang mga ito ay parehong gawa sa mga natural at buhay na pinagmumulan, 
tulad ng yeast, bakterya, o mga selula ng hayop. Kumikilos ang biosimilar tulad ng tatak nitong 
biologic, kaya walang tunay na pinagkaiba sa pagitan ng kung paano gumagana ang dalawang 
medisina. Ang mga biosimilar ay itinuturing na kasing-ligtas at kasing-bisa ng mga biologic at mas 
mura. Gayunpaman, hindi lahat ng medisinang biologic ay may mga bersyong biosimilar.

Paano gumagana ang mga 
medisinang biosimilar?
Ang biosimilar na ginagamit para gamutin 
ang cancer ay gumagana tulad ng 

medisinang biologic na pinagkokopyahan nito. Ang iba’t 
ibang biosimilar ay maaaring:

•  Tumulong sa pagpapatigil ng paglago ng mga selula 
ng cancer

•  Tulungan ang immune system na mas mahanap at 
masira ang mga selula ng cancer

•  Tulungan ang katawan na gumawa ng mas marami 
pang selula ng dugo para mapalitan ang mga nawala 
dahil sa iba pang mga paggamot sa cancer

Ligtas ba ang mga 
medisinang biosimilar?
Tulad ng iba pang mga medisina, 

sinusubukan ang biosimilar sa mga klinikal na pagsubok 
upang makatiyak na kasing-ligtas at kasing-bisa ito ng 
medisinang biologic na pinagkopyahan nito. Kailangang 
maaprubahan ito ng FDA bago magamit ang mga ito para 
magamot ang sakit.

Mga itatanong
Narito ang ilang katanungan na maaari mong 
itanong sa iyong doktor o cancer care team:

•  Mayroon bang makukuhang paggamot na biosimilar 
na mairerekomenda ninyo?

•  Ano ang mga positibo at negatibong aspeto ng 
pagkuha ng biosimilar?

•  Gaano kadalas ako magpapagamot? Gaano katagal 
ang aking pagpapagamot?

•  Saan ako pupunta para sa aking paggamot?

•  Kakailanganin ko ba ang iba pang mga uri ng 
paggamot?

•  Anong mga side effect ang maaaring maranasan ko?

•  Paano mapapamahalaan ang aking mga side effect, 
at ano ang maaari kong gawin tungkol sa mga ito?

•  Babayaran ba ng aking insurance ang aking 
paggamot? Magkano ang kakailanganin kong 
bayaran?

•  Kailan ko dapat tawagan ang doktor o nurse?

Upang malaman pa ang tungkol sa mga medisinang biosimilar, bisitahin ang website ng 
American Cancer Society sa cancer.org/tagalog o tumawag sa amin sa 1-800-227-2345. 
Narito kami kapag kailangan mo kami.

